
Exodus 35:31 na ɔde Onyankopɔn honhom ahyɛ no ma, nyansa ne nhumu ne 
nimdeɛ ne adwinni nyinaa mu,

Numeri 11:25 Na Awurade sian omununkum no mu na ɔkasa kyerɛɛ no, na ɔde 
ne honhom a ɛwɔ no so no bi guu mpanyimfo aduɔson no so; na honhom no 
sisii wɔn so no, wkaa adiyisɛm, nanso akyiri no wɔansan anyɛ bio.

Hiob 33:4 Onyankopɔn honhom na ɛyɛɛ me, na Otumfoɔ no ahome na ɛmaa me
nkwa.

Yesaia 11:2 Na Awurade honhom besi no so, nyansa ne nhumu honhom, afotu 
ne mmaninyɛ honhom, nimdeɛ ne Awurade soru honhom.

Mika 3:8 Na me de, Awurade honhom mu tumi ne atemmu ne mmaninyɛ ahyɛ 
me ma, sɛ menkyerɛ Yakob ne mmarato, ne Israel ne bɔne.

Sakaria 4:6 Na obua ka kyerɛɛ me sɛ: Eyi ne Awurade asɛm a ɛbaa Serubabel 
nkyɛn no sɛ: Ɛnyɛ tumi so, na ɛnyɛ ahoɔden so, na me honhom so, asafo 
Awurade na ose.

Mateo 12:28 Na sɛ mede Onyankopɔn honhom na etu ahonhommɔne de a, na 
Onyankopɔn Ahenni aba mo so.

Mateo 28:19 Enti monkɔ nkɔyɛ amanaman nyinaa m’asuafo. Mommɔ wɔn asu 
nhyɛ Agya, Ɔba ne Honhom Kronkron din mu,

Marko 1:10 Yesu fi nsu no mu sii koko so ara pɛ, ohui sɛ ɔsoro abue na Honhom
Kronkron resian sɛ aborɔnoma aba ne so. Saa bere no ara mu,

Marko 13:11 Na sɛ wɔkyere mo de mo begyina asɛnnii a, munnnwen nea 
mobɛka de ayi mo ho ano ho. Monka nea Onyankopɔn bɛkyerɛ mo sɛ monka 
no. Na ɛnyɛ mo na mobɛkasa, na Honhom Kronkron no na ɔbɛkyerɛ mo nea 
monka.

Luka 2:26 Ɔno na na Honhom Kronkron ayi akyerɛ no sɛ ɔrenwu kosi sɛ obehu 
Agyenkwa a Awurade asra no no.

Luka 4:1 Afei Yesu a Honhom Kronkron ahyɛ no ma no fii Asubɔnten Yordan ho 
maa Honhom no de no kɔɔ Yudea sare so.

Luka 4:18-21 “Awurade Honhom wɔ me so, na wɔayi me sɛ memmɛka asɛmpa 
nkyerɛ ahiafo. Na menka nkyerɛ wɔn a wɔwɔ nnomum mu se, wobenya 
ahofadi, anifuraefo behu ade; wɔn a wobu wɔn animtiaa benya anuonyam, 19
na Onyankopɔn asiesie ne ho sɛ obehyira wɔn a wɔba ne nkyɛn nyinaa.” 20 
Ɔtoo nhoma no mu de maa ɔhwɛfo no na ɔtenaa ase; na obiara a ɔwɔ 
hyiadan no mu hɔ no hwɛɛ no dinn. 21 Afei ɔka kyerɛɛ wɔn se; “Ɛnnɛ na 
kyerɛwsɛm no aba mu.”

Luka 12:11,12 “Sɛ wɔde mo ba mpanyin anim wɔ hyia adan mu a, 
munnnwinnwen nsɛm a mobɛka anaasɛ nea mode beyi mo ho ano no ho, 12 
efisɛ, saa bere no ara mu Honhom Kronkron no bɛkyerɛ mo nea ɛsɛ sɛ 



moka.”
Yohane 7:38,39 Na kyerɛwsɛm no ka se, ‘Obiara a ogye me di no, nsu a ɛma 

nkwa bɛteɛ afi ne mu.’ “ 39 Yesu kaa saa asɛm yi faa Honhom Kronkron a 
wɔn a wogyee no dii no nsa bɛka no ho. Saa bere no, na onnya mfaa 
Honhom Kronkron no mmaa wɔn, efisɛ, na wonnya mmaa ne so nkɔɔ soro 
nhyɛɛ no anuonyam.

Yohane 14:16,17 Mebisa Agya no na wama mo ɔboafo foforo a ɔne Honhom 
Kronkron no a ɔda Onyankopɔn nokware nyinaa adi no na ɔne mo atena daa.
17 Wiase rentumi nnye no, efisɛ, wonhu no, na wonnim no. Nanso mo de, 
munim no, efisɛ, ɔne mo na ɛte.

Yohane 14:26 Honhom Kronkron no a ɔne ɔboafo a Agya no bɛsoma no me din 
mu no, bɛkyerɛkyerɛ mo biribiara, na wakaekae mo biribiara a maka akyerɛ 
mo no.

Yohane 16:7,8 Nanso meka nokware kyerɛ mo; eye ma mo sɛ mɛkɔ, efisɛ, sɛ 
mankɔ a, ɔboafo no remma mo nkyɛn. 8 “Nanso sɛ mekɔ a, mɛsoma no aba 
mo nkyɛn. Na sɛ ɔba a, ɔbɛma wiasefo ahu wɔn bɔne ne nea ɛyɛ trenee ne 
Onyankopɔn atemmu.

Yohane 16:13-15 Sɛ nokware Honhom no ba a, ɔbɛma moahu nokware no 
nyinaa. Ɔrenkasa mma ne ho na mmom, nea ɔte no na ɔbɛka, na ɔbɛka 
nneɛma a ɛbɛba no ho nsɛm akyerɛ mo. 14 Ɔbɛhyɛ me anuonyam, efisɛ, 
obetie asɛm biara a meka no na wabɛka akyerɛ mo. 15 Biribiara a m’agya wɔ
no yɛ me de. Ɛno nti na mekae se, Honhom no betie biribiara a meka kyerɛ 
no, na wabɛka akyerɛ mo no.

Yohane 20:21,22  22 Saa ara na ɛte wɔ mo ho. Mprempren de, mo werɛ ahow. 
Nanso mehu mo bio ama mo ani agye na obi rentumi nnye saa anigye no mfi
mo nsam.

Asomafo 1:2 kosi bere a Onyankopɔn bɛfaa no kɔɔ soro no ho asɛm. Ansa na 
wɔrebɛfa no akɔ soro no, ɔnam Honhom Kronkron tumi so kyerɛkyerɛɛ 
n’asuafo no.

Asomafo 1:5 Yohane de, ɔde nsu na ɛbɔɔ asu, nanso mo de ɛrenkyɛ, wɔde 
Honhom Kronkron no bɛbɔ mo asu.”

Asomafo 1:8 Na sɛ Honhom Kronkron no ba mo so a, mubenya tumi na moayɛ 
m’adansefo wɔ Yerusalem ne Yudea nyinaa ne Samaria kosi asase ano.”

Asomafo 2:1-4 Petenkoste da no dui no, na asuafo no nyinaa ahyia wɔ faako. 2 
Amonom hɔ ara, nne bi te sɛ ahum a ɛretu fi soro bae bɛhyɛɛ ofi a na wɔwɔ 
mu no ma. 3 Ogya a ɛredɛw a ɛte sɛ tɛkrɛma besisii wɔn so mmaako 
mmaako. 4 Honhom Kronkron no hyɛɛ wɔn nyinaa ma ma wɔkaa kasa foforo.

Asomafo 2:17-19 ‘Onyankopɔn kae se, nna a edi akyiri no, mehwie me Honhom
Kronkron no magu nnipa nyinaa so. Mo mmammarima ne mo mmammea 
bɛhyɛ nkɔm, ama mo mmerante nso ahu anisoade. Na mo mpanyin nso 
asoso adae. 18 Saa mmere no mu no, mehwie me Honhom Kronkron no agu
me nkoa ne me mfenaa mpo so ama wɔahyɛ nkɔm. 19 Mede mogya ne ogya



ne wusiw kumɔnn bɛyɛ anwonwade ne nsɛnkyerɛnne wɔ ɔsoro ne asase so. 
(Yoel 2:28,29)

Asomafo 2:33 “Wɔahyɛ no anuonyam de no akɔtena Onyankopɔn nifa so ma ne
nsa aka Honhom Kronkron no a Agya no hyɛɛ no ɛho bɔ no; ɛno na wahwie 
agu yɛn so a ɛho nsɛnkyerɛnne na muhu na mote yi.

Asomafo 2:38 Petro ka kyerɛɛ wɔn se, “Monsakra mo adwene na momma 
wɔmmɔ mo asu wɔ Yesu Kristo din mu sɛnea ɛbɛyɛ a wɔde mo bɔne befiri 
mo na moanya Onyankopɔn akyɛde a ɛyɛ Honhom Kronkron no.

Asomafo 4:31 Wɔbɔɔ mpae wiei no, faako a wohyiae hɔ wosowee. Honhom 
Kronkron bɛhyɛɛ wɔn nyinaa mama na wofii ase de akokoduru kaa 
Onyankopɔn asɛm.

Asomafo 8:15-17 Woduu hɔ no, wɔbɔɔ mpae maa gyidifo no sɛnea ɛbɛyɛ a 
Honhom Kronkron bɛba wɔn so. 16 Efisɛ, saa bere no na asu kɛkɛ na wɔnam
Awurade Yesu din so abɔ. Na Honhom Kronkron nnya mmaa wɔn so. 17 Afei
Petro ne Yohane de wɔn nsa guguu wɔn so maa Honhom Kronkron baa wɔn 
so.

Asomafo 8:39 Wofi nsu no mu no, Onyankopɔn Honhom hwim Filipo fii dabeni 
no nkyɛn kɔe. Wanhu Filipo bio de nanso ɔde anigye toaa n’akwantu no so. 
(1 aHene I 18:12)

Asomafo 9:31 Afei asafo a wɔwɔ Yudea, Samaria ne Galilea no nyinaa asom 
dwoo wɔn. Asafo no nam Honhom Kronkron so timii. Nnipa pii bɛkaa wɔn ho 
na wɔtenaa ase wɔ Awurade suro mu.

Asomafo 10:44,45 Petro gu so rekasa no, Honhom Kronkron baa wɔn a wɔretie 
asɛm no nyinaa so. 45 Yudafo gyidifo a wɔne Petro fi Yopa bae no ho dwiriw 
wɔn sɛ Onyankopɔn ahwie n’akyɛde a ɛyɛ Honhom Kronkron no agu 
Amanamanmufo no nso so.

Asomafo 11:15 “Bere a mifitii ase kasae no, Honhom Kronkron baa wɔn so 
sɛnea yɛn nso mfitiase no, ɛbaa yɛn so no ara pɛ.

Asomafo 13:52 Anigye ne Honhom Kronkron hyɛɛ asuafo a na wɔwɔ Antiokia no
ma.

Asomafo 19:6 Bere a Paulo de ne nsa guu wɔn so no, Honhom Kronkron baa 
wɔn so ma wɔkaa kasa foforo, hyɛɛ nkɔm.

Asomafo 20:23 Nea minim ara ne sɛ, Honhom Kronkron abɔ me kɔkɔ se kurow 
biara a mɛkɔ mu no, wɔde me bɛto afiase na mahu amane.

Romafo 5:5 Saa anidaso yi renni yɛn hwammɔ, efisɛ, Onyankopɔn nam Honhom
Kronkron a ɛyɛ n’akyɛde a ɔde ama yɛn no so ahwie ne dɔ agu yɛn koma mu.

Romafo 8:9 Monte ase mma ɔhonam; na mmom mote ase ma Honhom no; 
nanso sɛ Onyankopɔn Honhom te mo mu a, ɛnne na moyɛ Honhom no de. 
Obiara a Kristo Honhom nte ne mu no nyɛ Kristo de.

Romafo 8:13-16 Sɛ motena ase ma mo nipadua no a, mobewu. Nanso sɛ moma
Honhom no kum bɔne a nipadua no yɛ a, mobɛtena ase. 14 Wɔn a 
Onyankopɔn Honhom di wɔn so no yɛ Onyankopɔn mma. 15 Efisɛ, Honhom 



a Onyankopɔn de ama mo no mma monyɛ nkoa na ɛmma munsuro nso. Na 
mmom Honhom no ma moyɛ Onyankopɔn mma na yɛnam Honhom no tumi 
no so su frɛ Onyankopɔn se, “Agya! M’agya!” 16 Onyankopɔn Honhom ka 
yɛne ne Honhom no bom de da no adi sɛ yɛyɛ Onyankopɔn mma.

Romafo 8:26 Saa ara na Honhom no boa yɛn wɔ yɛn mmerɛwyɛ mu, efisɛ, 
yennim ɔkwan a wɔfa so bɔ mpae sɛnea ɛsɛ. Honhom no ankasa de apinisi 
de nsɛm a enni kabea di ma yɛn.

Romafo 15:13 Esiane gyidi a mowɔ wɔ ne mu no nti, Onyankopɔn a anidaso fi 
no no, bɛma mo ani agye na moanya asomdwoe sɛnea ɛbɛyɛ a Honhom 
Kronkron tumi mu no nti, mo anidaso bɛkɔ so anyin.

Romafo 15:19 nam nsɛnkyerɛnne tumi ne Honhom no tumi so ama wɔatie 
Onyankopɔn nkutoo. Enti m’akwantu a mitu mifii Yerusalem baa Iliriko no 
ama maka asɛmpa a ɛfa Kristo ho no nyinaa.

1 Korintofo I 2:10-13 Na yɛn na Onyankopɔn nam ne Honhom Kronkron no so 
ada n’ahintasɛm adi akyerɛ yɛn. Honhom no pɛɛpɛɛ biribiara mu kosi 
Onyankopɔn ahintasɛm a emu dɔ no so. 11 Onipa de, ɔno ara ne honhom a 
ɛte ne mu no na enim ne ho nsɛm nyinaa; saa ara nso na Onyankopɔn 
Honhom no nko ara na enim Onyankopɔn ho nsɛm nyinaa. 12 Ɛnyɛ wiase yi 
mu honhom na yɛanya; Honhom Kronkron a Onyankopɔn somaa no no na 
yɛanya sɛnea ɛbɛma yɛahu nea Onyankopɔn de ama yɛn no nyinaa. 13 Enti 
ɛnyɛ nsɛm a nnipa de wɔn nyansa akyerɛ yɛn no na yɛka na mmom nsɛm a 
Honhom no akyerɛ yɛn no na yɛnam Honhom no mu nokware ada saa 
Honhom no adi akyerɛ wɔn a wɔwɔ Honhom no.

1 Korintofo I 3:16 Nokwarem, munim sɛ moyɛ Onyankopɔn asɔredan na 
Onyankopɔn Honhom no te mo mu!

1 Korintofo I 6:11 Na mo mu bi te saa. Nanso wɔahohoro mo bɔne. Wɔde mo 
ama Onyankopɔn. Ɛnam Honhom Kronkron no ne Awurade Yesu Kristo din 
mu nti, wɔasiesie mo ne Onyankopɔn ntam.

1 Korintofo I 12:3 Nea ɛsɛ sɛ mote ase ne sɛ, obiara a Onyankopɔn Honhom 
nkyerɛ no kwan no ka se, “Nnome nka Yesu!” Na wɔn mu biara ntumi nsi no 
pi sɛ, “Yesu yɛ Awurade,” gye sɛ Honhom Kronkron no kyerɛ no kwan.

2 Korintofo II 3:17 Kenkansɛm yi mu “Awurade” no yɛ Honhom, na baabiara a 
Awurade Honhom wɔ no, ahofadi wɔ hɔ.

2 Korintofo II 13:14 Yɛn Awurade Yesu Kristo adom ne Nyankopɔn dɔ ne 
Honhom Kronkron no ayɔnkofa nka mo nyinaa.

Galatifo 4:6 Sɛnea ɛbɛyɛ a wobehu sɛ moyɛ ne mma nti, Onyankopɔn somaa ne
Ba no Honhom, Honhom a ɛteɛm se, “Agya, m’agya no,” ma ɛbɛhyɛɛ yɛn 
koma mu.

Efesofo 1:13,14 Saa ara na na ɛte wɔ mo ho nso. Bere a motee nokwasɛm a 
ɛyɛ Asɛmpa no a ɛmaa mo nkwagye no, mugyee Kristo dii maa Onyankopɔn 
penee so nam so hwiee Honhom Kronkron no a ɔhyɛɛ mo ho bɔ no guu mo 
so de kyerɛe sɛ moyɛ ne de. 14 Honhom no yɛ akyigyinade a ɛkyerɛ sɛ yɛn 



nsa bɛka nea Onyankopɔn ahyɛ ne nkurɔfo ho bɔ no, na ɔhyɛ yɛn bɔ bio sɛ 
Onyankopɔn bɛma wɔn a wɔyɛ ne de no ahofadi de akamfo n’anuonyam.

Efesofo 2:18 Kristo nti na yɛn nyinaa, Yudafo ne Amanamanmufo, nam Honhom
koro so tumi ba Agya no anim.

Efesofo 4:30 Monnhyɛ Onyankopɔn Honhom Kronkron a wɔnam so ahyɛ mo 
nkwagye ho bɔ no awerɛhow.

1 Tesalonikafo I 4:8 Ɛno nti, obiara a ɔbɛpo nkyerɛkyerɛ no ntia onipa na 
mmom, otia Onyankopɔn a ɔma mo Honhom Kronkron no.

1 Tesalonikafo I 5:19 Monnka Honhom Kronkron no nnhyɛ;
2 Tesalonikafo II 2:13 Anuanom, ɛsɛ sɛ bere biara yɛda Onyankopɔn ase ma mo

a Awurade dɔ mo no. Efisɛ, ɛnam Honhom no tumi so na Onyankopɔn yii mo 
sɛ nnipa a mudi kan a wobegye mo nkwa na wɔayɛ mo Onyankopɔn nkurɔfo 
kronkron wɔ mo gyidi a mowɔ wɔ nokware mu no mu. (1 Petro I 1:2)

Tito 3:5,6 ogyee yɛn nkwa. Ɛnyɛ nnwuma pa bi a yɛayɛ nti, na mmom, ɔnam 
n’ahummɔbɔ mu ahohoro yɛn ho, agye yɛn nkwa, ama Honhom Kronkron no 
awo yɛn foforo ama yɛn nkwa foforo. 6 Onyankopɔn nam Yesu Kristo a ɔyɛ 
yɛn Agyenkwa no so ahwie Honhom Kronkron no agu yɛn so sɛnea ɛbɛyɛ a’ 
n’adom nti,

Hebrifo 2:4 Saa bere koro no ara mu Onyankopɔn nam ne tumi adeyɛ ne 
n’anwonwadwuma so dii ho adanse. Bio, ɔkyɛɛ Honhom Kronkron no sɛnea 
ɔpɛ.

Hebrifo 10:15 Na Honhom Kronkron no nso di adanse. Nea edi kan no, ɛka se,
1 Petro I 1:2 Wɔnam Agya Onyankopɔn botae so na woyii mo na wɔnam ne 

Honhom so tew mo ho sɛ munni Yesu Kristo akyi na ɛnam so ma ne mogya 
no atew mo ho. Adom ne asomdwoe a ɛdɔɔso nka mo.

2 Petro II 1:21 Na nkɔmhyɛ biara nso nni hɔ a efi onipa mu na mmom Honhom 
Kronkron no na ɛkyerɛɛ nnipa kwan bere a wɔreka asɛm a efi Onyankopɔn 
nkyɛn no.

1 Yohane I 4:2 Ɔkwan a wubetumi afa so ahu sɛ obi wɔ Onyankopɔn Honhom 
no ne sɛ, ɔbɛpae mu aka se, Yesu Kristo, a ɔbae sɛ onipa no, wɔ Honhom a 
efi Onyankopɔn.

1 Yohane I 5:7,8 Adansefo baasa na wɔwɔ hɔ, 8 Honhom no, nsu no ne mogya 
no. Saa adansefo yi adwene hyia.

Yuda 1:20 Enti mo a moyɛ me nnamfonom, mitu mo fo sɛ, monkɔ so mmia mo 
gyidi mu. Mommɔ mpae wɔ Honhom Kronkron no tumi mu,

Pastor T. John Franklin
Church of Salvation, Healing, and Deliverance

COS-HAD.org


